REZIME RADA

eObrazovanje je postalo sveprisutni brand, zaštitni znak za inovativni pristup učenju nove generacije učenika. Danas je u fokusu pažnje, kako zbog rastuće primjene na svim nivoima obrazovanja, tako i zbog brojnih analiza pozitivnih i negativnih aspekata ovog učenja.

Za implementaciju eObrazovanja danas se koriste mnoge i raznovrsne tehnologije, a najčešće praktične implementacije danas predstavljaju kombinaciju određenog broja tehnologija sa ciljem postizanja željenih specifičnih rezultata sistema eObrazovanja. 

U ovom radu su, za potrebe produkcije, upravljanja i distribucije multimedijskih obrazovnih sadržaja i njihovog kombinovanja sa sadržajima za oglašavanje i obavještavanje unutar fakulteta i univerziteta, integrirana rješenja streaming tehnologije i digital signage tehnologije.

Streaming tehnologija se već duže vrijeme koristi za produkciju, distribuciju i prezentaciju obrazovnih sadržaja na dinamičan i eksplicitan način. Praćenje predavanja ili vježbi uživo ili na zahtjev upotrebom ovog medija omogućava studentu da događaje vezane za eObrazovanje prati iako je dislociran. 

Digital signage tehnologija je inicijalno razvijena za potrebe oglašavanja i obavještavanja i danas ima široku primjenu u mnogim segmentima poslovanja, pa tako i unutar obrazovnih institucija. 

U okviru ovog rada je navedenim pristupom dizajniran i impementiran integrirani sistem za produkciju, upravljanje i distribuciju multimedijskih obrazovnih sadržaja, kombinovanih dalje sa sadržajima za oglašavanje i obavještavanje za potrebe fakulteta i univerziteta. 

Scenarij podrazumjeva upotrebu ovako kreiranog i distribuiranog sadržaja na velikim digital signage ekranima u prostorijama kao što su ulaz u fakultet ili univerzitet, aule fakulteta, i slično, i njegovu istovremenu distribuciju do krajnjih korisnika putem Interneta, korištenjem streaming tehnologije.

